
	1. ՀՀ ֆինանսների նախարարություն
	22.09.2023թ.
№ 01/34-2/18164-2023

	Ուսումնասիրելով Ձեր 06.09.2023թ. N ԱԱ/06.1/20118-2023 գրությամբ ներկայացված՝ «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության առողջապահության նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.
Նախագծով նախատեսվում է ՀՀ 2023թ. պետական բյուջեով նախատեսված ՀՀ կառավարության պահուստային ֆոնդի հաշվին ավելացնել ՀՀ 2023թ. պետական բյուջեի «Առողջապահություն» բաժնի 1200 ծրագրի  «11006. Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառմանը հատկացված միջոցները` 1,525.7 մլն դրամի չափով, մինչև 2023թ. ավարտը 1010 շահառուների արտամարմնային բեղմնավորման (այդ թվում՝ 200 նոր շահառուներ), 651 շահառուների սերմնավորման (այդ թվում՝ 325 նոր շահառուներ) և 1757 շահառուների պատճառագիտական ծառայություններ (այդ թվում՝ 825 նոր շահառուներ) տրամադրելու համար:
Հարկ է նշել, որ ընթացիկ տարվա ընթացքում ՀՀ կառավարության 01.06.2023թ. N 881-Ն (1,000.0 մլն դրամ), 11.08.2023թ. N 1368-Ն (500.0 մլն դրամ) և ՀՀ և  14.09.2023թ. N 1582-Ն (700.0 մլն դրամ) որոշումներով ՀՀ առողջապահության նախարարությանը հատկացվել է 2,200.0 մլն դրամ, ինչպես վերը նշված միջոցառման, այնպես էլ պետական պատվերի շրջանակներում անվճար և արտոնյալ պայմաններով մատուցվող բժշկական օգնության և սպասարկման այլ միջոցառումների համար:
Հետևաբար, առաջարկում ենք հարցի քննարկմանն անդրադառնալ հետագայում այլ պարտավորություններով չծանրաբեռնված ՀՀ կառավարության պահուստային ֆոնդում ազատ ռեսուրսների առկայության պարագայում, կա՛մ Նախագծով ներկայացված առավել հրատապ և անհետաձգելի համարվող ծառայությունների ֆինանսավորումն իրականացնել ՀՀ 2023թ. պետական բյուջեով ոլորտի ընդհանուր հատկացումների շրջանակներում՝ առաջնահերթությունների վերանայման համատեքստում տնտեսված գումարների հաշվին:
Բացի այդ, հաշվի առնելով, մինչև տարեվերջ փաստացի դիմած շահառուների մասով առկա պարտավորությունները և ֆինանսական ռեսուսների սահմանափակ լինելը, առաջարկում ենք առաջնորդվել ՀՀ կառավարության 27.05.2015թ. N 568-Ն որոշման 2-րդ հավելվածով հաստատված կարգի 6-րդ կետով՝ նոր ներգրավվող շահառուներին, ինչպես նաև փաստացի դիմած շահառուներին հնարավորության դեպքում վերը նշված ծրագրի շրջանակներում տրամադրվող ծառայությունները մատուցել հաջորդ բյուջետային տարվա ընթացքում:
 Ընդ որում, հաշվի առնելով նաև վերջին չորս տարիների ընթացքում 1200 ծրագրի  «11006. Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառման ցածր կատարողականը (միջինում 52.5%), առաջարկում ենք ներկայացնել տեղեկատվություն ծրագրի իրականացման ընթացքում մինչ օրս ծախսված միջոցների դիմաց ձեռք բերված արդյունքների, ծրագրի արդյունավետության և իրականացվող միջոցառումների առաջնահերթության վերաբերյալ:
Ինչ վերաբերում է Նախագծի ձևակերպումներին, ապա հայտնում ենք, որ Նախագծի N 3 հավելվածում նշված չէ «1200. Մոր և մանկան առողջության պահպանում» ծախսային ծրագրի բյուջետային հատկացման գլխավոր կարգադրիչի անվանումը:	
	
ՉԻ ԸՆԴՈՒՆՎԵԼ:
       ՀՀ կառավարության պահուստային ֆոնդից ՀՀ առողջապահության նախարարությանը լրացուցիչ ֆինանսական միջոցները տրամադրվել են համապատասխան հաշվարկների և հիմնավորումների հիման վրա և ուղղվել են համապատասխան ծրագրերի շրջանակներում մատուցված ծառայությունների ֆինանսավորմանը: 
         Ուստի, արդեն իսկ կատարված ավելացումների շրջանակներում  «11006. Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» ծրագրին  ֆինանսական միջոցների հատկացումը հնարավոր չէ: 
       Միևնույն ժամանակ տեղեկացնում եմ, որ ՀՀ առողջապահության նախարարության կողմից ներքին ռեսուրսների հաշվին 1 անգամ արդեն կատարվել է ներքին վերաբաշխում և նշված ծրագրին հատկացված ֆինանսական միջոցները ավելացվել են 52,0 մլն ՀՀ դրամով: 













Նշված դիտարկումը ընդունելի չէ քանի որ, նախորդ տարիներին ծրագրից օգտվողների շրջանակը շատ ավելի սահմանափակ է եղել, քան 2023 թվականին և դրան հաջորդող տարիներին` ծրագրից օգտողների շրջանակից, դա փաստում է նաև հատկացված ֆինանսական միջոցների փաստացի ծախսը:


ԸՆԴՈՒՆՎԵԼ Է: 
Կատարվել է համապատասխան փոփոխություն: 


Առողջապահության նախարարություն
